
STIJORAT BANKLARINING 

DAROMAD MANBALARINI 
RAQAMLI TЕXNOLOGIYALAR 

ORQALI KЕNGAYTIRISH 
YO‘LLARI

Ahmedov Komron Muhammadaliyevich 
“Asakabank” AJ Bank ijro apparati tarkibidagi 

Ekspert-tahlil guruhi Eksperti 

Annotatsiya: Ushbu maqolada bugungi kunda rivojlangan mamlakatlar tijorat banklari faoliyati va tajribasi o‘rganilib, milliy 
tijorat banklarimiz tizimida raqamli texnologiyalarni joriy etishda axborot texnologiyalaridan foydalanishning istiqbollari 
ko‘rsatib o‘tilgan. Shu bilan birga, O‘zbekiston tijorat banklari daromad manbalarini raqamli texnologiyalarni joriy etish 
orqali kengaytirish imkoniyatlari yuzasidan amaliy taklif va tavsiyalar keltirilgan.

Kalit sо’zlar: tijorat banki, daromad manbalari, bank xizmatlari, axborot texnologiyalari, raqamli texnologiyalar, inter-
net-banking, mobil- banking, onlayn-banking.

Abstract: This article examines the activities and experience of commercial banks in developed countries today, and also 
shows the prospects for the use of information technology when introducing digital technologies into the system of our 
national commercial banks. At the same time, practical proposals and recommendations are presented regarding the 
possibilities of expanding the sources of income of commercial banks of Uzbekistan through the introduction of digital 
technologies.

Key words: commercial banking, sources of income, banking services, information technologies, digital technologies, 
internet banking, mobile banking, online banking.

Аннотация: В данной статье рассматривается деятельность и опыт коммерческих банков развитых стран сегодня, 
а также показаны перспективы использования информационных технологий при внедрении цифровых техно-
логий в систему наших национальных коммерческих банков. При этом представлены практические предложения 
и рекомендации относительно возможностей расширения источников доходов коммерческих банков Узбекистана 
за счет внедрения цифровых технологий.

Ключевые слова: коммерческий банкинг, источники дохода, банковские услуги, информационные технологии, 
цифровые технологии, интернет-банкинг, мобильный банкинг, онлайн-банкинг.

K I R I S H
Hozirgi axborot texnologiyalari rivojlangan bir vaqtda banklar faoliyatining samaradorligini sezilarli oshirish 

uchun raqamli texnologiyalarni keng joriy etish alohida ahamiyat kasb etmoqda. Moliyaviy xizmatlar bozorida 
raqobat yuqori bo‘lgan sharoitda banklarda yangi raqamli texnologiyalarni qo‘llash, bank xizmatlarini yuqori sifatli 
va tez ko‘rsatishni ta’minlashga xizmat qiladi. Tijorat banklarining raqamli faoliyatini rivojlantirishda axborot tex-
nologiyalaridan foydalanish to‘g‘risidagi xorij tajribalarini o‘rgangan holda milliy tijorat banklarimiz amaliyotida 
axborot texnologiyalaridan foydalanish jarayonidagi mavjud kamchiliklarimizga alohida e’tibor qaratib, ularni 
takomillashtirish va bartaraf etish uchun chora-tadbirlar ishlab chiqish o‘zining ijobiy natijalarini ko‘rsatmoqda. 
Shu bilan birga, qonunchiligimizdagi mavjud normativ-huquqiy xujjatlar bilan tartibga solinishi hamda axborot 
xavfsizligi ta’lablariga to‘liq rioya etilishi yuzasidan nazoratni kuchaytirish maqsadga muvofiq. Mamlakatimizda 
faoliyat yuritayotgan tijorat banklarida ko‘rsatilayotgan xizmat turlari va sifati ortishiga qaramasdan mijozlar 
tomonidan qo‘yilayotgan navbatdagi ta’lablar naqadar  asosli ekanligini ko‘rishimiz mumkin.

Davlat rahbari Sh. Mirziyoyev bank tizimi haqida fikr yuritib: “Afsuski, bank tizimi raqamli texnologiyalarni 
qo‘llash, yangi bank mahsulotlarini joriy etish va dasturiy ta’minotlar bo‘yicha zamon talablaridan 10-15 yil 
orqada qolmoqda”, – deb ta’kidladilar. Tijorat banklari amalga oshirishi lozim bo‘lgan raqamli bank xizmatlarini 
rivojlantirish muhim masala sifatida e’tirof etilmoqda. Ko‘plab banklarda bank xizmatlariga mustaqil narx belgi-
lash xususiyatlari raqobatchilarga qarshi narxlarning to‘liq kurashishiga yo‘l qo‘ymaydi. Shu munosabat bilan 
banklarda mijozlarni jalb qilishning asosiy yo‘nalishlaridan biri bu yangi bank texnologiyalari, mahsulotlari va 
xizmat turlarini rivojlantirish asosida faoliyatini kuchaytirish alohida ahamiyat kasb etadi.

O‘zbekiston banklari rivojlanishining hozirgi bosqichida naqd pulsiz to‘lovlarga xizmat ko‘rsatuvchi plastik 
kartochkalardan foydalanish bilan bog‘liq bo‘lgan xizmatlar, shuningdek, bank hisobini masofadan boshqa-
rish, bank mijozlarning yangi aloqa vositalaridan foydalanishida ko‘nikma xosil qilish, pul aylanmasining o‘sishi 
va aholining tijorat banklari borasida qondiriladigan boshqa talablari keng ko‘lamda o‘z yechimini topmoqda. 
Bunday sharoitda raqamli salohiyatni shakllantirish va ulardan samarali foydalanishga asoslangan strategik 
rivojlanish dasturlari, jumladan, yangi bank texnologiyalari, mahsulotlar va xizmat turlarini ishlab chiqish hal 
qiluvchi omil bo‘lib, O‘zbekiston Respublikasi tijorat banklarining raqobatbardoshligini ta’minlashga chaqirdi. 
Fikrimizcha, ushbu dasturlarni amalga oshirish bank boshqaruvining mavjud xususiyatlari, resurs bazasi 
ba lansi va potensial xaridor ehtiyojlarini qondirish hamda bank salohiyatini hisobga olgan holda tizimli ravishda 
amalga oshirilishi lozim.

M A V Z U G A  O I D  A D A B I Y O T L A R  T A H L I L I
O.I. Lavrushinning fikricha, banklar iqtisodiyotning o‘ziga xos “qon tomiri” bo‘lib, ularsiz zamonaviy xo‘jalik 

mexanizmini tasavvur qilish mumkin emas. Bu tizimda turli xo‘jalik subyektlari, davlat korxonalari, chet el inves-
torlarining pul resurslari muomalada bo‘ladi.

Mahalliy iqtisodchi olimlardan S.S. G‘ulomov, I.I. Alimov, A. Xusanboyev va O.Yu. Rashidov o‘z tadqiqot-
larida banklarning faoliyati, ularda kredit berish tartibi, uning faoliyatini takomillashtirish borasida ish olib bor-
ganlar. D. Ismailov o‘z tadqiqotlarida tijorat banklarining investitsiyalarni moliyalash usullarini riskni kamay-
tirish orqali yanada takomillashtirish borasida “ilmiy yangilik va kashfiyotlarga asoslangan yuqori texnologik 
loyihalarni amalga oshirish, odatda, yuqori darajadagi risklarga ega bo‘lganligi sababli, shuningdek, respub-
likamizda venchurli moliyalashga talab yuqori bo‘lib, ushbu riskli investitsiyalash usuli rivojlanmaganligi tufayli 
mazkur muammoni ijobiy hal etish uchun xorijiy venchur fondlarini faol jalb etish zarur” ekanligini ta’kidlaydi.

Hozirgi iqtisodiy bilimlar shakllanayotgan sharoitlardagi raqamli texnologiyalar iqtisodiy o‘sishni ta’minlab 
beruvchi asosiy omil sanaladi. Bundan esa shunday xulosa chiqarish mumkinki, hududdagi raqamli faoliyat 
qanchalar faol va jadal bo‘lsa, iqtisodiy rivojlanish darajasi ham shunchalar yuqori bo‘ladi. Raqamli texnologi-
yalar o‘zgarishlarni qo‘llab quvvatlamay va amalga oshirmay, ushbu vazifani, ayniqsa, uzoq muddatli istiqbolda 
ta’minlab berish juda murakkabligi barchaga ma’lum.

Raqamli texnologiyalar faoliyatini barcha pog‘onalarda rag‘batlantirish yuzasidan chora tadbirlar ishlab 
chiqish zaruratini alohida ta’kidlash joiz, aynan mana shundagina raqamli faoliyat sohasida muayyan nati-
jalarga erishish mumkin. X. Roziqovaning ta’kidlashicha, “Raqamli texnologiyalarni rivojlantirish uchun maqbul 
sharoitlarning yaratilishi texnologik bazani modernizatsiya qilish va milliy iqtisodiyotning raqobatbardoshligini 
tubdan oshirish imkonini beradi”.

T A D Q I Q O T  M E T O D O L O G I YA S I
Kuzatuvlarimiz asosida respublikamiz tijorat banklarida zamonaviy axborot texnologiyalaridan keng 

miqyosda foydalanish orqali raqamli bank xizmat turlarini yaratish va samaradorlikni oshirish, shu bilan birga, 
raqamli texnologiyalarni amaliyotda qo‘llash, mavjud kamchiliklarni bartaraf etish bo‘yicha ilmiy xulosa va tak-
liflar ishlab chiqilgan.

T A H L I L  V A  N A T I J A L A R
Bugungi kunda aholi tijorat banklari tomonidan mobil ilova dasturlari orqali real vaqt rejimida kartadan 

kartaga pul o‘tkazish (P2P) operatsiyalarini bajarish, soliq, budjet, kommunal va boshqa to‘lovlarni amalga 
oshirish, mikroqarz olish va kreditlarni so‘ndirish, onlayn omonatlarni rasmiylashtirish, depozit hamda ssuda 
(kredit) hisob varaqlarini masofadan ochish, xalqaro bank karta hisobvarag‘idan to‘lovlarni amalga oshirish, 
onlayn konversiya operatsiyalarini amalga oshirish va boshqa masofaviy bank xizmatlaridan keng foydalan-
moqda (1-rasm). Ushbu rasm orqali yildan-yilga masofaviy bank xizmatlariga bo‘lgan talabning ortishi va fuqa-
rolarimizda interaktiv bank xizmatlariga bo‘lgan ishonchning toboro ortib borayotganligini ko‘rishimiz mumkin.

yuridik shaxslar va yakka tartibdagi tadbirkorlar jismoniy shaxslar 

1-rasm. Masofadan bank xizmatlarini ko‘rsatuvchi tizimlardan foydalanuvchilar soni (turlari bo‘yicha) 2023-yil 
holatiga.1

Tijorat banklari raqamli texnologiyalarni joriy qilishi natijasida mijozlarga taqdim etadigan xizmatlar turlarini 
ko‘paytirishi, ayniqsa, chakana operatsiyalarini rivojlantirishi bilan o‘z faoliyatini diversifikatsiya qila boradilar. 
Chunki banklarning zamonaviy axborot texnologiyalaridan foydalanishi yangi bank mahsulotlari paydo 
bo‘lishining asosiy omili hisoblanadi.

Masofaviy bank xizmatlari an’naviy usullarga nisbatan xizmat ko‘rsatish sifatining oshishi, raqamli banking 
va raqamli bankni keng joriy etish yangi bank mahsulotlarini yaratish va filiallar ochish bilan bog‘liq xarajatlarni 
qisqartirish kabi ustunliklarga ega.

Respublikamizda faoliyat yuritayotgan banklar kesimida kursatilayotgan masofaviy bank xizmatlarini quyi-
dagi jadval asosida kurishimiz mumkin (1-jadval).

1-jadval. Masofadan bank xizmatlarini ko‘rsatuvchi tizimlardan foydalanuvchilarning soni 2023 yil holatiga.2

№ Bank

Yuridik shaxslar 
va yakka 
tartibdagi

tadbirkorlar

Jismoniy 
shaxslar Jami

1 Milliy bank 62 280 1 211 092 1 273 372
2 O‘zsanoatqurilishbanki 41 353 1 875 494 1 916 847
3 Agrobank 116 871 2 421 695 2 538 566
4 Ipoteka-bank 118 867 1 346 896 1 465 763
5 Mikrokreditbank 64 139 884 654 948 793
6 Xalq banki 86 153 2 337 508 2 423 661
7 Savdogar bank 9 453 69 354 78 807

1 Manba: https://cbu.uz – O‘zbekiston Respublikasi Markaziy banki hisobot ma’lumotlari.
2 Manba: https://cbu.uz – O‘zbekiston Respublikasi Markaziy banki hisobot ma’lumotlari.

8 Qishloq qurilish bank 21 565 296 224 317 789
9 Turonbank 23 271 204 874 228 145

10 Hamkorbank 83 431 968 972 1 052 403
11 Asaka bank 29 333 781 382 810 715
12 Ipak Yo‘li banki 26 096 593 900 619 996
13 Ziraat bank Uzbekistan 1 776 19 998 21 774
14 Trastbank 26 858 125 591 152 449
15 Aloqabank 17 518 430 367 447 885
16 KDB Bank O‘zbekiston 600 37 355 37 955
17 Turkistonbank 3 517 11 704 15 221
18 Soderot bank Toshkent 167 1 312 1 479
19 Universal bank 5 914 80 020 85 934
20 Kapitalbank 27 656 216 008 243 664
21 Ravnaqbank 1 989 22 168 24 157
22 Davr-bank 20 154 64 397 84 551
23 Invest Finance bank 20 852 302 409 323 261
24 Asia Alliance bank 12 482 188 439 200 921
25 Hi-Tech bank 1 570 21 429 22 999
26 Oriyent Finans bank 18 750 250 374 269 124
27 Madad Invest bank 748 2 281 3 029
28 O‘zagroeksportbank 110 1 242 1 352
29 Poytaxt bank 783 3 993 4 776
30 Tenge bank 325 2 854 3 179
31 TBC bank 0 22 443 22 443

Jami 844 581 14 796 429 15 641 010

Raqamli banking tushunchasini to‘liq anglash uchun mijoz-bank, bank mijoz, internet banking, elektron 
banking, “online banking”, “remote banking”, “direct banking”, “home banking”, “PC banking”, telefon banking, 
mobil banking, “WAP banking”, SMS banking, “GSM banking” va “TV banking” kabi tushunchalarni anglab olish 
kerak bo‘ladi.

Tan olish lozimki, mamlakatimiz bank-moliya tizimida mavjud muammolarni bartaraf etish uchun islohotlar 
amalga oshirilmoqda. Xususan, 2020-2025 yillarga mo‘ljallangan O‘zbekiston Respublikasining bank tizimini 
isloh qilish strategiyasini qabul qilinishi bank sohasini rivojlanishi, uning raqobatbardoshligini oshirishga xizmat 
qilishi, shubhasiz. Ushbu maqsadlarga erishish uchun mazkur strategiyada davlat banklari kengashiga mustaqil 
a’zolarni kiritish, qator banklar faoliyatini xalqaro tashkilot, kompaniya va ekspertlarni jalb qilgan holda diagnos-
tika qilish, banklar ustav kapitalidagi davlat ulushini bosqichma-bosqich kamaytirib borish kabi aniq chora-tad-
birlar belgilab berilgan. Shuningdek, bank xodimlari faoliyati samaradorligi KPI tizimini joriy qilish, loyihalar fab-
rikasi konsepsiyalarini ishlab chiqish, bank xizmatlari bozorida raqobat muhitini yanada kuchaytirish maqsadida 
Fin-Tech kompaniyalar faoliyatini yo‘lga qo‘yish, korporativ boshqaruvning xalqaro tajribasini o‘rgangan holda 
funksional tizimini yaratish bo‘yicha zamon talabi darajasidagi chora-tadbirlari belgilab berilgan.

Ayonki, jahon bank-moliya tizimining jadal sur’atlarda rivojlanib borayotgani banklar faoliyatida yangi tex-
nologiyalardan foydalanishni taqozo etmoqda. Shu bois bugungi kunda tijorat banklari tomonidan zamonaviy 
axborot texnologiyalari qo‘llanilgan holda tezkor, sifatli hamda ishonchli xizmatlar ko‘rsatilyapti. Natijada, 
an’anaviy bank xizmatlari o‘rnini masofaviy xizmatning turli ko‘rinishlari egallayapti. Jumladan, “Bank-mijoz”, 
“SMS-banking”, “Mobil-banking” tizimli tarmoqlari bank hisob-varaqlari to‘g‘risidagi ma’lumotlarni real vaqt 
rejimida mobil va elektron aloqa vositalari orqali olish imkonini berayotir. Pirovardida 2015 yilda ushbu xizmat-
lardan foydalanuvchi mijozlar soni avvalgi yildagiga nisbatan 2 martadan ko‘proq oshib, 1 million 125 ming-
tani tashkil qildi. Bank plastik kartochkalari orqali naqd-pulsiz hisob-kitoblar tizimining rivojlanishi esa bunday 
xizmatlarning 4,9 marotaba ortishiga mustahkam zamin yaratdi.

Naqd-pulsiz hisob-kitoblar tizimining kundan kunga rivojlanishi axolining shu soxaga bo‘lgan ehtiyojlarining 
ortayotganligidan dalolat beradi. Respublika tijorat banklari ichida birinchilardan bo‘lib xalqaro kobeydj karta-
larini muomalaga kiritgan AT “Aloqabank”ning shu soxadagi xizmatlari aloxida axamiyat kasb etadi. Kobeydj 

Skarta bank emitent tomonidan emissiya qilingan UzCard / UnionPay va UzCard / MIR to‘lov tizimlarining infra-

strukturasidan foydalanib, bank kartasi egasiga undagi mablag‘lar doirasida bank hisobvarag‘i orqali naqd 
pulsiz hisob kitoblarni amalga oshirish va hisobvarag‘dan naqd pul olish imkonini beruvchi xalqaro to‘lov vosi-
tasi xisoblanadi. Shu yilning dastlabki ikki oyida to‘lov terminallari orqali tushgan tushumlarni banklar kesimida 
olganimizda eng yuqori ko‘rsatkich AT “Aloqabank” xissasiga to‘g‘ri kelganligi, shu bilan birga, mazkur tijorat 
banki raqamli texnologiyalardan foydalanib zamonaviy bank xizmatlarini ko‘rsatish va masofaviy bank xizmatlar 
sohasida nafaqat yurtimizda, balki MDH va xorijiy banklar o‘rtasida alohida o‘ringa ega bo‘lib, halqaro reyting-
larda ham yuqori natijalarga erishgan yirik banklardan biri ekanligini ko‘rishimiz mumkin.

X U L O S A  V A  T A K L I F L A R
Mamlakatimiz tijorat banklarida axborot texnologiyalaridan foydalangan xolda raqamli faoliyatini rivojlanti-

rish uchun quyidagi takliflar va chora-tadbirlarni amalga oshirish maqsadga muvofiq deb hisoblaymiz:
- Zamonaviy interaktiv bank xizmatlari (depozit, kredit, valyuta, trast va boshq.) va ularning sonini kengay-

tirish hamda axborot texnologiyalaridan va mobil texnologiyalardan samarali foydalanish uchun yangi dasturiy 
ta’minotlar bilan ta’minlash, ixtisoslashgan idoraviy elektron bazalarni shakllantirish va boyitish;

- “Bank-mijoz” etika kodeksini joriy etish hamda “Ma’lumotlar va mablag‘lar xavfsizligi siyosati”, “Mijozga 
moslashish siyosati”, “Bank mahsuloti jozibadorligi”  kabi tizimlarning faoliyatini ta’minlash;

- Mijozlar hisob raqamlarining dahlsizligini ta’minlash maqsadida mijozlardan kriptografik ma’lumotlari 
bazalarini yaratish;

- Banklar o‘z daromadlarining ma’lum qismini innovatsiyalar va ilmiy tadqiqot ishlariga yo‘naltirishi lozim;
- Bank xodimlarining axborot texnologiyalari soxasidagi bilimlarini uzluksiz oshirish maqsadida doimiy 

ra vishda o‘quv seminarlari va treninglar tashkil etish;
- Elektron raqamli imzo bo‘yicha qonunchilik bazasini yanada takomillashtirish, uning xavfsizligini yanada 

oshirish maqsadida zamonaviy operatsion tizim, internet brauzer va antivirus dasturlaridan keng foydalanish;
- Tegishli tashkilotlar bilan hamkorlikda ishlab internet tarmog‘i tezligini imkon qadar oshirish choralarini 

ko‘rish;
- Axoli orasida banklar faoliyati va zamonaviy xizmat turlarini rivojlantirish bo‘yicha ijtimoiy so‘rovnomalar 

o‘tkazish.
Banklar va bank faoliyatida zamonaviy axborot texnologiyalarini qo‘llash , yangi bank mahsulotlarini 

yaratish orqali tijorat banklarimizning rentabellik ko‘rsatkichlarini oshirish imkoniyatiga ega bo‘lamiz.

